
Við heimspekiligum hugflogi arbeiðir  
Bárður Oskarsson við eini undran um, hvussu vit  

menniskju eru samansett og bera okkum at. 

Serstakt hegni og hugflog sást longu í fyrstu bókini, Ein hundur, ein ketta, ein 
mús, ið Bárður Oskarsson bæði skrivaði og myndprýddi, og sum kom út í 2004.

Bárður Oskarsson lýsir grundkorini og umstøðurnar, ið vit sum menniskju eru 
fødd inn í. Bøkurnar eru til børn eins væl og vaksin og verða lisnar um allan heim. 
Í meiri enn tjúgu ár hevur Bárður Oskarsson verið okkara mest týddi rithøvundur.

Fyri bókina Træið fekk Bárður Oskarsson Barnabókmentavirðisløn 
Norðurlandaráðsins í 2018.

Í verkunum fyllir tómleikin ofta eins nógv og sjálvt motivið. Tómleikin er ikki 
ræðandi, men er eitt høvi at siga frá stillum og vøkrum søgum við hugløgum um 

einsemi og ørkymlan, ið hvørt mansbarn kennir seg aftur í. 

Tey minimalistisku andlitsbráini hjá figurunum í bókunum og søgurnar um kaninir 
og hundar kunnu tykjast einfaldar, men heimurin hjá Bárði er kjølfestur í tí 

universella og í heimspekiligari undran.  

Fyri listarliga avrik sítt fær Bárður Oskarsson  
Mentanarvirðisløn landsins 2025.

